
        
            
                
            
        

    
	ХӨЛИЙН ДООРХ ГАЗАР ДЭЛХИЙ МИНЬ - ТАЙВАНЬ

	Дэлхий даянаар аялсан Фан Ёо Чианы шүлгүүд

	 

	Цогт охин тэнгэр сангийн захиалгаар Цагаан бамбарууш хэвлэлийн газарт 2021 онд цахим хэлбэрт хөрвүүлэв.

	ЦАХИМ НОМЫН САН: www.e-nom.mn

	 




	Уг номыг “Болор дуран” шалгуураар шүүсэн болно. 
Программтай танилцах бол сурталчилгаа дээр товшиж холбоос руу орно уу.

Фан Ёо Чиан

	 

	1958 онд Тайваний Тайнан хотод төрсөн.  Тайванийг төлөөлөгч яруу найрагч, зохиолч, судлаач, уран зохиол сэтгүүлийн ерөнхий эрхлэгч, Тайваний Үндэсний Их сургуулийн Тайвань уран зохиолын салбарт докторын зэрэг хамгаалсан. Одоо Тайваний үндэсний Тайжун боловсролын их сургуулийн уран зохиолын салбарын эрхлэгч, профессороор ажиллаж байна. 

	Фан Ёо Чиан нь Дэлхийн яруу найрагчдын холбооны Ерөнхий зөвлөлд олон улс хариуцсан Захирал, Дэлхийн үндэстний зохиолчдын Холбоонд Тайванийг төлөөлөгч, Олон улсын зохиолчдын эвлэлийн Сангийн хүндэт зөвлөхийн ажил хариуцаж буй. Тайваний Сэтгүүлүүдийн холбооны Ерөнхийлөгч, Ерөнхий редактораар ажиллаж байжээ. 

	Яруу найргийн 9 номтой, 100 гаруй эрдэм шинжилгээний өгүүлэл нийтлүүлсэн. Шүлгээ ихэнхдээ өөрийн төрөлх Тайвань хэлээрээ туурвиж хайр дурлалын сэдвээр бичдэг хүн юм.  Зохиол бүтээлдээ Тайвань хүний санаа бодол, түүхийг илэрхийлэхийн сацуу хүн төрөлхтний оршихуйн утга учрыг нээн өгүүлдэг аж. Түүний яруу найраг англи, испани, хятад, япон, турк, монгол, бенгал хэлээр хэвлэгджээ. Олон улсын яруу найргийн наадамд шүлэг зохиолоо олонтоо толилуулж байжээ. 

	 

	Уран бүтээлийн шагнал:

	• «Тайжан соёлын гавьяат шагнал» 2016 онд болсон 32 дахь удаагийн дэлхийн яруу найргийн наадмын үеэр (Тайнань)

	• «У юн фү уран зохиолын шүүмжит шагнал» 2015 онд У юн фү соёлын сангаас (Тайпэй)

	• «Рун ху Тайваний яруу найрагчийн шагнал» 2009 онд Рун ху соёлын сангаас (Тайпэй)

	• Боловсролын яамнаас санаачилсан «Эх хэлний гарамгай зүтгэлтэн» шагнал 2008 онд Боловсролын яам (Тайпэй)

	• «Ү жү лю уран зохиолын шинэ шүлгийн шагнал» 2006 онд Боловсролын яам (Тайпэй)

	• «Фү чин уран зохиолын шилдэг шүлгийн шагнал» 2001 онд Тайнаны засгийн газар (Тайнан)

	• «Нан ен уран зохиолын шилдэг яруу найрагчийн шагнал» 1998 онд Тайнаны засгийн газар (Тайнан)

	 


ТАНИЛЦАХУЙЯА УРАМШМААР ТАЙВАНЬ НАЙРАГЧ

	 

	Монгол орноор аялах дуртай, зөвхөн Монголоор ч биш дэлхий даянаар жуулчлах «хэнээтэй» нэг сонин хүн бий.  Тэр бол сониуч шохоорхогч гэхээс ч илүү юмыг ажиглагч, ухаарагч, сэтгэгч гэмээр хүн л дээ. Тайвань яруу найрагч юм.  Нэрийг нь Фан Ёо Чиан гэдэг. Түүнтэй танилцсанаас хойш багагүй хугацаа өнгөрчээ. Яруу найрагч, утга зохиол судлаач тэр бээр харваас нүдэнд дулаахан, аливаа хятад хүний л адил юманд нухацтай, няхуур ханддаг, газар орон үзэж, нүд тайлж, ухаан тэнийсэн, дуулж, туулж өнгөрөөсөн бүхнээ эргэн эргэн шалгаан бодож суудаг, бодсон бүхнээ шүлэглэх дуртай, ер бус даруухан хүн шиг санагддаг. 

	Тэр бол үнэхээр л хаашаа л аялна, явсан, суусан газар бүхнээсээ «шороо атгаж чаддаг» хүн бололтой юм билээ.  Онгодтой үедээ бол ёстой чухам урсгаж гардаг нь мэдэгддэг. Шүлгүүдийнх нь сэдэв хийгээд өгүүлэмж, зохиомж, агуулга нь тун сонин. Лав л Монголд ирээд «Багштай учирсан минь», «Монгол нутгийн шүлэг», «Монгол нутгийн зэрэглээ», «Монгол нутгийг хэмжихүй-1», «Монгол нутгийг хэмжихүй-2» гээд олон шүлэг бичсэн байна. Тэр бээр

	 

	Хөдөө талын өргөн уудмыг

	Дов жалга бүхнийг

	Мэлмийгээрээ хэмжин давхихуй 

	Зүүн тийшээ өргөн уудам 

	Баруун тийшээ ч өргөн уудам 

	Урагшаа өргөн уудам 

	Хойшоо ч өргөн уудам 

	Өргөн уудам Эх хуурай 

	Хөл алдам аугаа их далай

	 

	гэж бичсэн нь анх удаа монгол хэлээр нийтлэгдэж буй энэ ном дотор бий.  Тэр бээр энэ шүлэгтээ:

	 

	Халимын орноос ирсээн би 

	Хараа алдам Монгол орноор аялж явна 

	Миний шүлэг далайн үнэртэй

	Танай шүлэг сүүний үнэртэй 

	Миний шүлэг уулын амттай

	Танай шүлэг говь шигээ уудам 

	 

	гэж бичээд 

	 

	Миний шүлэг эсэргүүцлийн үзэлтэй 

	Танай шүлэгт тийм үзэл байгаа юу? 

	Миний шүлэг эрх чөлөөг эрмэлздэг 

	Танай шүлэг түүнийг эрмэлздэг үү?

	 

	гэж асуужээ. 

	«Фан Ёо Чиан найрагч ер Монгол орныг яаж хэмждэг юм бол?» гэж асууж болно.  Нээрээ ч яаж хэмждэг нь сонирхолтой. 

	 

	Хөдөө талын номин ногооныг 

	Хөвчийн уулсын даваа гүвээг 

	Морин туураар хэмжин довтлохуй 

	Зүүн тал минь номин ногоон 

	Баруун тал минь ч номин ногоон

	Урагшаа ч номин ногоон

	Арагшаа ч номин ногоон

	 

	гэж хэмжээ алдсанаа өгүүлэн, тэр бүхнийг ёроолгүй их далайтай зүйрлэн, хаа сайгүй л бэлчээрлэж яваа мал сүрэг нь шүлэг чимхлэн, хазлан, долоон буйг мэдэрч, нөгөө л харсан үзсэнээ дахин дахин хэмжихийг оролдон, бүр бүргэдийн нүдээр ширтэн хэмжсэн ч

	 

	Зүүн тал номин цэнхэр 

	Баруун тал номин цэнхэр 

	Өмнө тал номин цэнхэр 

	Хойд тал номин цэнхэр 

	Хээр талын дуртмал өнгө 

	Бүхний хэмжүүр!

	 

	хэмээн цэнхэртэн, ногоорон харагдаж буй хэмжээлшгүй их талыг өнгөөр л хэмжихээс өөрөөр хэмжихийн аргагүй болохыг хүлээн зөвшөөрчээ. Тэгээд

	 

	Монгол нутгийг хэмжмүү би

	Эртний болоод эдүгээгийн найрагч 

	Эх хуурайн их далайн дунд 

	Номин ногоон хөндийд

	Эгшиглэнт хөгжим, яруу аялгуу

	Уртын дууны эгшиг,

	Тал нутгийн үндэстний

	Омогшлыг дуудна

	Морин хуурын чавхдас

	Эртний их Эзэнт гүрний 

	Хүчирхгийг дуулна

	 

	гэж бахархан өгүүлсэн байх юм. 

	Фан Ёо Чианы аяллын шүлгүүд манай уншигчдын сонирхлыг татахаар барахгүй «бүтээлч аяллын тухай» эрхгүй бодуулах нь лав. Зүгээр л нэг сэлгүүцэгч биш ухаарагч, эргэцүүлэгч байхын чухлыг сануулах нь ч мэдээж. 

	Хол газар яваа хүний бодол ухаан хол байдаг, гэхдээ Эх орондоо, өөртөө, хамгийн дотно хүмүүстээ ойр байдгийг ч анзаарах байх.

	Хууч хөөрч буй мэт энхийн мөртөө яруу найрагт байдаг тэр нэг онцгой содон шигтгээ, «амин дэм»-ийг амтлуулж, орчин цагийн шүлэг зохиол, тэр тусмаа хятад шүлэг иймэрхүү л байдаг юм даа гэдгийг үзүүлж чадсан энэ номыг монгол уншигчдадаа өргөн барьж буй хичээнгүй шавь нар Ц. Дэгмү, Б. Бүргэд нартаа баярлаж суугаагаа хэлж, уншигчдынхаа өмнөөс талархал илэрхийлье.

	Фан Ёо Чиан Монте Негро улсад аялж явахдаа

	 

	Өнөөдөр Vidva эртний хотод 

	Олон хүн намайг харсан байх 

	Монте Негрогийн иргэн 

	Бас Итали, Герман хүмүүс 

	Та нар нэгийг бодож олсон байх 

	Бас Япон хүн, Солонгос хүн 

	Мянга мянган хүн

	Миний бодлоор бодсон байх 

	Хойшоо урагшаа холхих 

	Энэ 600 хүн

	Хойчийн өдөр намайг санах болов уу?

	 

	гэж бичсэн байна. 

	Санахгүй юм, санагдахгүй юм гэж хорвоод үгүй. Тайвань найрагч Фан Ёо Чианы таатай сайхан аялал, түүний анзаарсан, ухаарсан, бодсон бүхнийг, анх түрүүн монгол уншигчийн мэлмийг мялааж буй энэхүү сонирхолтой сайхан, өвөрмөц номыг, номын хичээнгүй орчуулагчдыг, тэр байтугай энэ цөөн мөрийг эвлүүлж ядан суугаа мөхөс намайг ч хэн ч, хэзээ ч мартахгүй гэж найднам. 

	Юмыг сайн сайхан байна гэж бодохоос, тэгж итгэхээс сайхан юм хаана ч үгүй!

	 

	Яруу найрагчийн үг

	Яруу сайхнаар дуурьсдаг

	Хааяа чанга

	Хааяа зөөлөн

	Хааяа баясгалантай,

	Хааяа гунигтай ч

	Үг болгонд нь 

	Сэтгэл согтуурдаг. 

	 

	хэмээн бичсэн Тайвань андынхаа үгээр сэржим өргөе. 

	Оюунаар хооллогч түмэн олон маань мянга мянган жил магнай тэнэгэр байх болтугай!

	 

	Яруу найрагч Л. Дашням

	 


Фан Ёо Чиан : БИ БОЛ ТАЙВАНЬ

	 

	Өмнөтгөл

	 

	Аялал бол зөвхөн амттай хоол, зугаалж наадах, хил давах үйл ажиллагаа биш.  Харин нүд тайлах, хүн төрөлхтний соёлын талаар илүү мэдлэгтэй болох, бид нарын ярьж хэвшсэнээр «өөрийн биеэр ертөнцийг таньж ойлгох үйл». Аялал бол хүний нүдээр, өөрийн биеэр, бие биеийн оршихуйн талаар ойлгодог, ойлгуулдаг, ойлголцдог боломж. 

	«Хөл доорх газар дэлхий минь Тайвань» нэрт энэхүү ном миний олон жилийн турш дэлхийн олон орноор аялж, наана цааныг мэдэн, ертөнцтэй танилцаж, орон орны хүн ардын ёс заншлыг өөрийн биеэр мэдэрч, тайлж тэмдэглэсэн ном юм. 

	Тус түүвэрт дэлхийн олон орны газар нутаг, соёл боловсрол, өөр өөр хүмүүстэй хөөрөлдсөн яриа, мэдэрч, ойлгож, ухаарсны минь хураангуй юм. 

	Английн зохиолч Alain de Botton «Аяллын урлаг» номдоо «Аялал хүнийг бясалгуулдаг» гэж хэлсэн байдаг. Ямар ч газар байснаасаа илүү онгоц, усан онгоц, галт тэргээр аялж явахдаа хүмүүс өөрийгөө илүү сонсдог. Бидний нүдэнд харагдаж буй үзэмж болон тархинд бууж байгаа төсөөллийн хооронд ямар нэгэн гайхалтай холбоос бий. Төсөөлөл нь ямагт өөр бусдыг шаардаж шинэ үзэл бодол, санаа төрүүлдэг. Энэ гайхалтай мэдрэмжээр дамжуулан яруу найрагч өөрийн аяллын явцад үзсэн харсан, бодож сэтгэснээ шүлэг зохиол болгон бичиж, энэ ертөнцтэй харилцахыг хичээн, энэ ертөнцийг дахин бүтээж, түүндээ төрсөн нутаг Тайваниа магтан дуулж «Хөл доорх газар дэлхий минь - Тайвань», «Би бол Тайвань» хэмээн чангаар хэлсэн юм.

	Энэхүү түүвэр 51 шүлгээс бүрдэж байгаа. Шүлэг бүрийн дүрслэл өөр, орон орны зураглал нь зохиолчийн өөрийн биеэр очиж байсан улс орных юм. Нийт 22 улс орноор аялжээ. Тэр нь Бангладеш, БНХАУ, Куба, Бүгд найрамдах Чех улс, Дани, Франц, Финланд, Гибралтар, Хонг Конг, Исланд, Энэтхэг, Япон, Монгол, Монтенегро, Мороко, Мьянмар, Нидерланд, Испани, Швед, Тайвань, АНУ, Вьетнам зэрэг орон байна. Яруу найргийн наадамд урилгаар очиж илтгэл тавьсан, судалгааны ажлаар очсон, өөрийн сонирхлоор зорчсон, зочилсон тохиолдлууд юм.

	Шүлгийн гол санаа нь дэлхийн олон орны соёл, уран зохиол, урлаг, хөгжим, нийгэм, овог аймаг, улс төр, аж ахуй, барилга, домог яриа, шашин шүтлэг, эртний үнэт эдлэл зэргийг олон талаас нь ажиглаж бичсэн агуулгатай. Шүлгүүд олон арга хэлбэрээр бичигдсэн. Жишээлбэл: орчин үеийн загварууд болох модернизм, пост модернизм, реализм, романтизм гэх мэт. Тайвань хэлний яруу найргийг ямар ч хэлбэрээр бичиж болохыг харуулсан. Энэ түүвэр бол тайвань хэлээр бичиж, хятад хэлээр буулгасан, анх удаа дэлхийгээр аялж бичсэн Тайваний шүлгийн хөгжилд онцгой хувь нэмэр оруулсан шүлгийн ном юм аа гэж үзэж болох байх аа.

	Яруу найрагч Ян Шань багш, хэлний хүрээлэнгийн хүндэт профессор Жон Рон Фү нарт маш их талархаж байна. Бас номын хавтсыг урласан яруу найрагч, зураач Ван Юн Чин, яруу найрагч анд Чин Жин Шүнд номыг минь хэвлүүлж өгсөнд талархсанаа илэрхийлье. Та нарын минь халуун дэмжлэг намайг хөдөлгөх хүч болсон шүү. 

	 

	Тай Жун боловсролын их сургуулийн 914 тоот. 

	2016. 10. 31. 

	 


Яруу найрагч хавар жирэмсэлдэг

	 

	Яруу найрагчийн үг бүр нь

	Яруу сайхнаар дуурьсдаг

	Хааяа чанга

	Хааяа зөөлөн

	Хааяа баясгалантай,

	Хааяа гунигтай ч

	Үг болгонд нь

	Сэтгэл согтуурдаг. 

	 

	Бангладешаас ирсэн найрагч

	Байн байсаар хавар боллоо

	Шүлэг бүр нь цэцэг болж

	Яруу үгийн цацал үүдлээ

	Дэлхийн олон орноос

	Морилон ирсэн найрагчид

	Тэнгэрийн элч болцгоолоо

	Уруулдаа Чидун модны мөчир зуун

	Энх тайван, хайрын захиа илгээцгээлээ. 

	 

	Хаврын сайхан улиралд

	Шүлгийн бурхад Dhaka-д бууж

	Мод болгон шүлэг боллоо

	Амьтан болгон шүлэг боллоо

	Эрдэс бүхэн шүлэг боллоо

	Хүн бүр шүлэг боллоо

	Өнөөдөр найрагч бүхэн жирэмсэлж

	Хэвлийдээ аугаа сайхныг тээж явна аа. 

	 

	2016. 02. 25

	Тайнань Юн Кан

	 

	Тайлбар: 2016. 01. 29 - 2.5 Kathak International Poets Summit

	 


Хайр ба Энх тайван

	 

	Чамайг ... гэж хэлэхэд

	Хайрын аялгуу чихнээ дуурьсана

	Bhalabasa, бас дахин Bhalabasa хэмээхүйд

	Аяа, ертөнцийн эзний гайхам аялгуу сонсогдоно

	Чамайг ... гэж хэлэхэд

	Сэвэлзүүр салхи хацрыг илбэж,

	Sainti, дахин дахин Sainti хэмээн өгүүлмүү

	 

	Олон үндэстний үг бүхэн

	Эрхэм үг

	Бангладешийн хэлийг чи үзэн ядвал

	Эзнийхээ үгийг үзэн ядаж буй чинь тэр!

	Тайвань хэлийг чи дорд үзвээс

	Эзнийхээ үгийг дорд үзэж буй чинь тэр!

	Төрөлх хэлээ орхиж буй бүхэн

	Эзэн хэлээ гээж байгаа нь тэр ээ!

	 

	Бангладешийн яруу найргийн их наадамд

	Бангладешийн найрагчид өндөр дуугаар уянгалуулна

	Тайвань зочид ч, би ч хайр, энх тайвныг уриална

	Бангладешийн Dhakh хотноо бэлгэдэл бүхэн

	Инээд баясал, эрхэм сайхны бэлэг болов оо.

	 

	2016. 02. 24

	Тайжун боловсролын их сургууль

	 

	Тайлбар: 2016 онд Олон улсын яруу найргийн наадам Бангладешийн Даха хотын их сургуульд зохион байгуулагдсан. Энд 1952. 02. 21 өдөр Бангладешийн эх хэлний хөдөлгөөнд олон тооны сурагчид алагдсан түүхтэй. Энэ өдрийг олон улс Дэлхийн эх хэлний өдөр болгосон билээ. Энд зохион байгуулагдсан Олон улсын яруу найргийн наадмын гол сэдэв нь «Хайр ба Энх тайван».

	 


Тайвань сэхээтнийг уучилъя

	 

	Олон улсын эх хэлний өдрөөс

	Гурван долоо хоногийн өмнө

	Би тэр их хөдөлгөөнт газар ирлээ

	Катакагийн Олон улсын

	Яруу найргийн наадамд оролцохоор

	Дохагийн нисэх онгоцны буудлаас гарахад 

	Шөнийн 12 цаг болж байлаа

	Шөнийн харанхуй нурсан хотын нүүрийг халхалж

	Машины чагнаал чихний хэнгэрэг цоолох шахна

	Хотын гудамжнаас нисэх буудал хүртэл

	Хог новш, хаягдал гээгдэл үргэлжилнэ 

	Цагийн ажилтнууд гудамжнаа цугларч 

	Цаад өдөр хүртэл ч ажил хүлээнэ 

	Би их зантай улсаас иржээ

	Философитой улсын сэхээтнүүд онцгой өвөрмөц

	Биесээ хөгжсөн бас боловсон гэцгээдэг

	Гүн ухааныг яруу алдар хэмээн сэтгэж

	Гүрэн дамжин сүнсээ арилжаалахыг хүсдэг 

	Эх хэлээ үнэгүй зарахыг хичээн

	Энэ бол ариун явдал гэж бардамнадаг

	 

	Катакагийн олон улсын яруу найргийн наадамд ч 

	Дохагийн олон улсын яруу найргийн наадамд ч 

	Би төрөлх хэлээрээ шүлгээ уншлаа 

	Чанга гэгч нь уншсаан

	Тайвань сэхээтний өмнөөс

	Уучлал гуйя!

	 

	2016. 02. 09 

	Тайнань Юн Кан

	 

	Тайлбар: 2016. 01. 29 - 2.5 Kathak International Poets Summit 2016

	 


Шap Sari

	 

	Хүмүүн урсгал дунд нэгэн шар Sari

	Аяархан ойртож ирлээ

	Харц бүхэнд нь

	Хайрын тунгалаг мишээл гэрэлтэнэ

	Тэр агшинд

	Бангладеш тэр чигээрээ

	Бүрэн

	Бүтэн

	Төв

	Нам гүм

	 

	Дараа нь

	Өнгө бүрийн хавар

	Ноололдон ойртоно

	 

	2016. 02. 25 

	Тайжун боловсролын их сургууль

	 

	Тайлбар: Pohela Falgun бол Бангладешийн Falgun хаврын сарын нэгдүгээр өдөр, билгийн тооллын хоёр сарын арван гурван бөлгөө. Энэ өдрийг улс даяараа нижгэр тэмдэглэдэг. Уламжлалаар бүсгүйчүүд нь шар өнгийн Sari өмсдөг. Pohela нь нэг гэсэн утгатай, Falgun нь арван нэгдүгээр cap гэсэн утгатай.

	 


Хятадын төрт түүхийн эмгэнэлт хуудас болсон Ши Ан-аар аялсан минь

	 

	Арван гурван төрийг өнгөрүүлсэн нийслэлийг төсөөлөгч 

	Зургаан мянган жилийн түүхтэй гэцгээдэг хот 

	Агаар нь үхлийн үнэрээр дүүрэн 

	Үхдэлүүд амьд хүмүүстэй цуг баяраа тэмдэглэнэ 

	Хаадын мөнгөн бүрхүүл доорх яруу алдар - 

	Он жилд онгосон хүүрүүд гэнэт амилж 

	Хаан төрийн алдар суу нирхийнэ 

	Урьд байсан, бас байхгүй болсон хотуудын 

	Урт цувааг төсөөлөөд үз дээ

	Баншны найрт уригдагсад 

	Түүхийн хичээлээр бөөлжихийг хар даа

	 

	Ши Жу: Ли Жин 

	Чин: Шиан Янь 

	Ши Хань: Чан Ан 

	Шин Чоу: Чан Ан 

	Дун Хань: Чан Ан 

	Ши Чо: Чан Ан 

	Чань Шо: Чан Ан 

	Чань Чин: Чан Ан 

	Ши Вэй: Чан Ан 

	Ху Чин: Чан Ан 

	Бэ Жу: Чан Ан 

	Сүй: Да Юу 

	Тан: Чан Ан

	 

	Амар амгалан байж үл чадах Чан Ан-ийг төсөөлөөд үз

	Үхсэн ч амьд байхыг хүсдэг энэ хот

	Зугаа цэнгэлээр сүр сүлдээ нуун далдалж 

	Мөнгөөр аугаа ихийг нурааж буй

	Одоо өөр нэр захиалж байна

	? Чао: Ши Ан

	Чин Ши Хуаны морьт цэргийн гайхамшигт хөшөө

	Энэ буурь дээрээс төр улсаа чимээгүйхэн эхлүүлнэ би!

	 

	2011. 07. 30 - 2012. 04. 29 

	Тайнань Юн Кан

	 


Хятадын хаант гүрний түүхийн нөхөөс Хятадын Луо Ян-аар аялсан тэмдэглэл

	 

	Би мянган жилийн түүхт хотоор алхалмуу 

	Их хаан хийгээд гоо үзэсгэлэн

	Энд надтай мөр шүргэлцэн өнгөрнө

	Цээж тэнэгэр эрхэмсэг нэгэн

	Цээр хүрэм их дуут нэгэн 

	Өвчингүй хэр нь ёолсон нэгэн

	Өөр бусдад хөл гараа цавчуулсан нэгэн 

	Үзэгдэх юм үй олон. 

	 

	Их хаан ерөөс онцгой нэгэн байсангүй 

	Эгэл хүн шиг л амьдарч байж 

	Идэж уусан, өнгөнд шунасан 

	Үхлээс эмээж, өвчнөөс айсан 

	Дорой нэгнийг дорд болгогчдоос 

	Дор бүрд нь сэжиглэж явж. 

	 

	Гоо үзэсгэлэнт бүсгүй

	Хэзээний гоо байгаагүй юм байна 

	Ялгаагүй л харцын амьдралаар амьдарч 

	Үрчлээс нүүрэнд нь аяндаа тогтож

	Үйлт амьтан адил бусдад атаархаж 

	Шуналд автан хоосныг мөрөөддөг байж. 

	 

	«Ша И» түүхийн номд л омог сүр оргилонгуй

	«Ни Ши» түүхийн номд л үзэсгэлэн төгөлдөр оршингуй

	«Ю Ван» түүхийн номд л хөлөг баатар бадрангуй

	«Бо Ни» түүхийн номд л үзэсгэлэн төгөлдөр дүүрэн

	 

	«Шань Чун» түүхийн номд л сүр дүр бадрангуй

	«Бу Фэй» түүхийн номд л үзэсгэлэн төгөлдөр дэлгэр

	Жу У вангийн сүр хүч

	Хан Го Цо-гийн сүр хүч

	Цо Цо-гийн сүр хүч

	Сү Ян Ди-гийн сүр хүч

	Тан Тай Зун-гийн сүр хүч

	У Зэ Тян-ы сүр хүч

	Түүхийн хуудсанд хориотой

	 

	Шилний цаана нуугдаастай

	Их хаан хийгээд үзэсгэлэн гоо

	Их энгийн, тун даруу

	Миний хүссэнээр

	Надтай хамт мянган жилийн түүхт нийслэлийг

	Надтай хамт Лу Яны үзэсгэлэнт үзэмжийг төсөөлнө

	Их хаан миний хөтөч

	Үзэсгэлэн гоо миний шивэгчин

	Тэд нар орчлонгийн хаан биш

	Тэд нар орчлонгийн эгэл ардууд

	 

	Нэг боть их хааны түүх

	Нэг үеийн өнгөрсөн цаг хугацаа

	 

	2011. 08 сар анхны эхийг Лу Янд 

	2011. 11. 30-нд бичиж дуусав.  

	Тай Жуны боловсролын их сургуулийн 914 тоот

	 


Хөл доорх газар дэлхий минь - Тайвань

	 

	Унаган зангаараа

	Holgun-ий үүлсийг салхи хуйлруулж 

	Латин америк шөнийн сайханд 

	Төрөлх эх хэлээрээ уянга хайлна. 

	Тайвань хэмээх нэрийн хуудсаа

	Латин үндэстний чихнээ шигтгэвч 

	... нэрээ тамгалан үлдээхийг хүсэхгүй

	 

	Holgun-ийн шөнө Кубын өнгөтэй

	Buenas noches нь Испани төрхтэй

	Шүлэг болгоны хөг аялгуу

	Эх нутгийн дуулал байдаг

	Карибын тэнгисийн зууван арлаас

	Холын холд оршин буй

	Арал - эх орондоо зүүдээ илгээнэм

	Хөл доорх газар дэлхий минь - Тайвань

	 

	2014. 06. 13 Тайнань Юнкан

	 

	Тайлбар: Гурав дахь удаагийн Кубын дэлхийн яруу найргийн наадам, Дэлхийн яруу найргийн наадамд 2014. 05. 03 - 05. 05-ны өдөр Holgun-д болсон Тайваний яруу найрагчид болон Латин Америкийн олон улс орны найрагчид хэдэн өдөр Holgun-ий Casa de Iberoamerica яруу найргийн далайд умбуулсан.

	 


Карибын тэнгисээс Тайванийг дуудсан минь

	 

	Далайн салхи сэрүү татан

	Нимбэгийн өнгөт нутгийн бодлогошрол 

	Урам сэргээнэ

	Оройн Куба яг л Тайвань адил

	Ижилхэн уртраг

	Ижилхэн дулаан

	Гялалзан буй оддыг харж 

	Арлын улсынхаа сарыг дуудлаа

	Аяархан бөгөөд гүнзгийхнээр 

	Зүрхний хайртдаа шүлгээ хэллээ

	Чиний туяхан хуруугаар

	Нэрээ бичих гэж хичээнэм

	Чиний аяархан дуугаар

	Өөрийгөө дуудаж суунам 

	Далайн жаварт бие минь дагжина

	Хашийн өнгөт давлагаа

	Санасан сэтгэлийг далайн эргээс хулжуулна 

	Өнчин одод надад тунирхан

	Шиврээ бороо сэтгэлийг хөвсөлзүүлнэ 

	Cienfuegos яруу найргийн шөнө

	Нутгаа санахтай ив ижилхэн

	Карибын тэнгисийн цэнхэр эргээс

	Номхон далайг туулан

	Түмэн уулыг даван давсаар

	Тайвань арлыг минь сэрээнэ

	 

	2014. 05. 19. Тайжун

	 

	Тайлбар: 2014. 05. 01-ний орой Кубын Cienfuegos яруу найргийн үдэшлэг дээр Тайваниас ирсэн 9 яруу найрагч болон олон орны арван хэдэн яруу найрагчийн хамт шүлгээ тэрлэн өнгөрүүлж билээ.

	 


Viva Cuba

	 

	Viva Cuba!

	Мянга мянган хүн зэрэг зэрэг хашхиралдана

	Raul Castro-ийн дайчин тэмүүллийг дагуулан

	Таван сарын нэгний хувьсгал

	Талбай бялхуулна

	Үүрийн салхи мөчир дээр үүрэглэн

	Шувууд сэрж шулганалдана

	Viva el pueblo de Cuba!

	Түм түмэн хүмүүсийн дунд

	Дуугүйхэн зогсож

	Түүнийг сонирхмуу

	 

	Viva Cuba!

	Хөгшин залуу, эр эмгүй

	Цэнхэр, цагаан, улаан туг даллан

	Улаан өнгийн гурвалжин өнцөг

	Оройдоо цав цагаан од гялалзуулж

	Хүмүүсийн дундаас жижигхэн жижигхэн

	Туг дарцаг нисэлдэн ирэхэд

	Би баяртайяа шүүрэн авав.

	 

	Viva Cuba!

	Яг энэ мөчид «Баяамогийн дуулал»-ийг санав

	«Del clarin escuchad el sonido

	A las armas Valientes cored!»

	Jose Marti хөшөөний өмнө түрэгдсээр ирлээ

	Зураг даран, үнэт агшныг мөнхлөв.

	 

	2014.06.14 Тайнань. Юн кан

	 

	Тайлбар: 2014. 05. 01-нд Кубад Олон улсын хөдөлмөрийн баярт оролцсон билээ. «Баяамогийн дуулал» бол Кубын төрийн дуулал, эрх чөлөөний тухай дуу болно. Viva Cuba! гэдэг нь «Куба түм насал» гэсэн утгатай. Viva el pueblo de Cuba гэдэг нь «Кубын ард түмэн түм насал» гэсэн утгатай.

	 


Яруу найраг бол долгион

	 

	2014 оны Кубын гурав дахь удаагийн Дэлхийн яруу найргийн их наадам Holguin

	 

	Хашхирсан дуу минь 

	Цуурай болон цацарлаа

	Энэ үед чихэнд минь

	Испани хэл Испани хэл биш боллоо

	Хятад хэл Хятад хэл биш боллоо

	Тайвань хэл Тайвань хэл биш боллоо

	 

	Хоолой минь чичрэх бүрийд

	«Аяа ямар яруу уянгалаг юм бэ? Энэ нэрс» 

	Агаараар дамжсан дуу бүхэн

	«Аяа ямар яруу уянгалаг юм бэ? Энэ нэрс»

	 

	Энэ оройн доргио яруу найргаас илүү 

	Яруу найраг байлаа

	Яруу найраг бол долгион юм 

	Бабелийн Цамхгаа алдсан яруу найрагчид

	Үсэг бичихийн үнэ цэнийг алдсан

	Үг хэл үгүй болбол 

	Эргээд хэзээ ч олдохгүй!

	Эх хэлний дуу авиа

	Сэтгэлийн чавхдас — нумын хөвч

	 

	* * *

	 

	Энэ орой дууны долгион үнэний түлхүүр болов оо. 

	 

	2014. 05. 25 

	Шинхуа гарди уулын буудал

	 


Varadero-гын цагаан эрэг дээр

	 

	Дээд хэсэгтээ цэнхэр

	Доод хэсэгтээ цагаан

	Тайван амгалан сайхан зураг

	Цэнхэр нь blues бүжиглэнэ

	Цагаан нь гал дүрэлзүүлнэ

	Зурагт намайг дүрсэлжээ

	Нарны шил зүүгээд

	Varadero-ийн цагаан эрэг дээр

	Элс тэврэн хэвтэнэ

	Нэг хөл минь Макао арлын зүгт

	Нөгөө хөл минь Хойд Атлантын зүгт

	Амгалан сайхан өдөр байлаа

	Далайн салхи зөөлхөн үлээж

	Дулаахан нар ээж байна

	Цагаан үүл цэнхэр тэнгэрийг үнсэн

	Palm моддын сүүдэр доор

	Шаргал коктейль барьсан намайг

	Далайн салхи зөөлхнөөр таалж

	Нүдээ аних бүрийд

	Сэтгэл тайвшран

	Сүнс минь холын холд одно

	Гэв гэнэтхэн

	Che Guevara-ийн алдарт үг

	Санаанд буулаа

	«Hasta la Victoria Siempre»-г

	Санан санан

	«Hemingway-ийн Santiago-г дурслаа

	Тайвшран, жаахан амсхийгээд

	Дахиад л би өндийх учиртай

	 

	2014.06.14 Тайнаньд

	 

	Тайлбар: 2014.05.09-нд Кубын гуравдугаар Дэлхийн яруу найргийн наадамд оролцсон тэмдэглэлт шүлгүүд.



	
Алтанбулаг «Prague»

	 

	Чарлигийн гүүрэн дээгүүр алхлан

	Хүмүүсийн шуугианд булуулна

	Зүгээр л нэг эрэлчин

	Мэдрэхүйн бишрэл мөргөлнө 

	Капитализмын хөтөлбөрт мөргөнө

	Gothic Baraque-ийн гайхамшигт сөгдөнө 

	Улаан ваартай шар ханатай

	Вааранд сүсэлнэ

	Кафка-г шүтнэ

	Балтава голын сүрд дарагдана

	Хуучны бэхлэлт дээр хараачлан зогсоно 

	400 жил шийтгэгдсэн 30 хөшөө

	Гүүрэн дээр сүндэрлэнэ

	Жирийн намайг зүгээр л угтаж байна 

	Бархүүгийн гунигт түүх

	Тэнгэр өөд чимээгүй ширтэнэ

	Хүн төрөлхтний амгалангийн төлөө

	Сэтгэл тавин залбирч зогсоно

	Тэр бол мянган суваргын хот 

	Тэнгэрт хамгийн ойрхон хот 

	Бас зовлон туулсан хот 

	Алтанбулагийн хавар 

	Тэнгэрт хун адил дэвнэ

	Аяа, би хаврын дууллыг зохионо

	Алтанбулагийн тухай шүлгээ тэрлэнэ

	 

	2013. 05. 11 Тайнань

	 


Андерсонтой харц тулгарсан минь

	 

	Копенхагены тэр бороо

	Миний доторх

	Домгийн ертөнцийг урсгасан

	Tivoli-ийн цэцэрлэгт

	Ширүүн аадар

	Сэтгэлийг минь дэвтээсэн

	Цэцэрлэгт хүрээлэнгээс зулбаж явахдаа

	Андерсонтой бороон дор харц тулгарсан

	Бие бие рүүгээ - үүрд

	Ширтсээр

	Ширтсээр

	Ахин дахин ширтсээр

	Би

	Дэлхийн олон орноос ирсэн

	Элч нартай

	Тайван сайхнаар

	Дэндүү хэнэггүй

	Домогт үлгэрийг хайсан

	Тэр орой би хүүхэд гэнэн сэтгэлээ

	Тэнд л гээж орхисон

	Хэзээ, яаж сайхан сэтгэлээ олном билээ?

	 

	2016. 07. 09 Копенхаген

	 


Би Jean Sibelius-тэй rap барьсан

	 

	Би Jean Sibelius-тэй гар барин зургаа татуулсан 

	Helsinki -г бахдан, Финланд дууллыг сонссон

	Түм буман хөгжмийн зэмсэг

	Нэгэн зэрэг нүргэлнэ

	Буурай жаахан үндэстэн минь ээ 

	Чамд хуваагдах эрх байхгүй 

	Зөвхөн найрамдах хэрэгтэй 

	«Бидний тэнгэр ямар хөх гээч 

	Бидний тал ямар ногоон гээч

	 

	Хэмжээлшгүй том эрдэнийн чулуу харагдлаа 

	Ойн дунд шигдсэн байна

	Ойх гэрэл нь нүд гялбуулна

	Буга согоо түүнийг гишгэлэн тоглоно 

	Мянган нуур, түмэн арлын орон

	Миний өмнөх

	Үзэсгэлэнт Каливала тэр!

	 

	Зовлон үзсэн үндэстэн минь ээ

	Чамд гутрах эрх үгүй ээ 

	Урагшлахаас өөр зам үгүй!

	«Бидний тэнгэр ямар хөх гээч

	Бидний тал ямар ногоон гээч»

	 

	Helsinki-д Jean Sibelius-тэй

	Гар атгалцан зургаа татуулсан

	Финландын дууллыг сонссоон

	 

	2016. 07. 01 Финландаас Исланд хүрэх хөлөг онгоцонд

	 


Миний үндсэн өнгө - эгшиг болон амт

	 

	Парисын Arthur Rimbaud-д уулзаагүй ч Тайваньд түүнтэй уулзлаа

	 

	Би өнгийн дунд умбасан

	Хэн нь хаан бэ гэдгээ маргасан

	Улаан өнгө бол хайр

	Бас дайн дажин

	Ногоон өнгө бол энх тайван

	Бас үйл хөдөлгөөн 

	Цэнхэр өнгө бол эрх чөлөө 

	Бас хайр сэтгэл

	Уугуул өнгө болон завсрын өнгөнд би дуртай

	Үл мэдэгч хөх өнгөнүүд

	Сонин содныг өгүүлдэг юм. 

	Би дуу чимээ, мэдээллийг харлаа 

	Мэдээлэгч хатан хаан гэж хэллээ

	Зарим томоор бичсэн A-E-I-O-U үсгүүдийг 

	Жижгээр бичсэн [a] - [e] - [i] - [o] - [u] гэнэ.  

	Түүнтэй би санал зөрөхгүй 

	Учир нь хоолойны өнгө бүр

	Агаар хөлөглөдөг

	Би дуу шуугианд дургүй 

	Намуухан орчинд дуртай

	Би аль хэдийн халуун хүйтнийг мэдрэхгүй болсон

	Миний арьс мэдрэлгүй болсон

	Халуун өдөр би хүмүүсийг дуурайн богино ханцуйтай цамц өмсдөг

	Хүйтэн өдөр би бас л хүмүүсийг дуурайн урт ханцуйт угладаг

	Би бөөс гэж хэлүүлэхээс айдаг

	Сэтгэлийн луужин дэндүү тодорхой

	Амттай амтгүй нь үл ялгагдах энэ хорвоод 

	Чихэрлэг бяслагт би хамгаас дуртай

	Хажууд нь кофе байвал бүүр янзтай 

	Давстай ХО жан тос ихтэй ч би дуртай

	Гашуун хар кофе бол миний нэгэн өдрийн хань 

	Байхгүй бол би үхнэ

	Исгэлэн нимбэгийн шүүс

	Тэнцвэрийг олгодог юм

	Халуун өдөр хэдэн аягыг ч ууна

	Загасны үнэрт би дургүй

	Үнэртэй үнэргүй үргэлж ханилдаг

	Өмхий дүфү болон бяслаг гайхамшигтай зохицно 

	Үзэсгэлэнт бүсгүй үүнийг зооглоорой 

	Сүрчиг? - Үндсэн амт нь алга

	Өмхий үнэр? - Хайр сэтгэлийн алуурчин

	Сайхан үнэр чинь

	Хайр сэтгэлийн минь бахдал

	Миний үндсэн өнгө

	Эгшиг

	Амт минь хаана байна?

	Цагаан үүл хөвөлзсөн

	Бүрэнхий шөнийн дунд

	Аль эсвэл салхи бороо хосолсон 

	Бүдэг бадаг гэрлийн доор!

	 

	2016. 01. 24 Тайнань Юн кан

	 

	Сонссоноор энэ шөнө 44 жилийн түүхэнд Тайваний хамгийн хүйтэн шөнө байлаа. 


Би өөрөө үхлээ эмгэнэхүй

	 

	Зовлонд автсан хийгээд зовлон үйлдэж буй хүмүүст

	 

	Эмгэнэж байна

	Өөрийнхөө үхэлд эмгэнэж сууна

	Хоёул хамтдаа л хэвтэнэ

	Чамайг суманд оногдвол

	Би ч бас суманд оногдоно

	Чиний гар тасарвал

	Миний ч гар тасарна

	Чиний хөл тасарвал

	Миний ч хөл тасарна

	Чиний цус урсвал

	Миний ч цус урсана

	Чи бид хоёр нэг хүн

	Бид нар нэгэн хүн

	Бүхий л дэлхий нэг амьтай

	Чи бид хоёр хамтдаа үхнэ

	 

	2015. 11. 15 Парисын их дэлбэрэлтийн үеэр Тайнань, Юн кан

	 


Парис - муу ёрын цэцэг

	 

	Завхай хүүхэн минь би чамд хайртай

	Baudelaire-ийн гудамжаар

	Орон - гаран -

	Тансаг сүрчгээр тачаалт биеэ амилуулжээ чи 

	Цэцгийн бурхан кофены мухлагийн аяганд 

	Нил ягаан сарнай дэлгэрсэн байна

	Донжтой бүсгүй минь би чамд хайртай

	Арк нь Жоан-ы сүнс Seine гол дээр

	Парисын зовлонг нэвт туулжээ

	Эх Марийн сүмийн амгалан сүнс Garza

	Эйфелийн цамхгийн орой дээр эргэлджээ 

	Охины хөх Луврын ордноо

	Цэвэр ариун сараана цэцэг дэлгэрчээ

	Аяа, Парис

	Би чамайг яаж дүрсэлнэм бэ. 

	Шунал хүсэл минь - чи

	Ариун дагшин минь - чи

	 

	2013. 06. 07 Тайнань, Юн кан

	 


Парис - би ирлээ

	 

	Догдолсон сэтгэл өвөрлөн

	Чамтай уулзах сан

	Мянган төрхтэй охид минь

	 

	Луврын ордон бол чиний нэг төрх 

	Bastille-ийн шорон ч чиний нэг төрх

	Иог - чиний нэг төрх

	Сад - чиний нэг төрх

	Парисын Эх Марийн сүм чиний нэг төрх

	Moulin Rouge - чиний нэг төрх

	Elyseen гудамж ч чиний нэг төрх

	Аяа, Парис

	Ариун завхай эм

	Энгэр задгай Жаон минь

	Ариусал бол чи

	Нүгэл бол чи

	Чи бол ад чөтгөр

	Бас Сахиусан тэнгэрийн хот!

	 

	2013. 05. 12 Тайнань, Юн кан

	 


Gibraltar-ын хоолойг гатал сан минь

	 

	Тэнгэрийн хязгаарт ирлээ 

	Далайн чанадад хүрлээ

	Геркулесийн сүрд сөгдөх гэж ирээгүй 

	Тэнгэрийн тэртээ хязгаараас

	Зүгээр л аялж яваа жуулчин

	Далайн чанадад байдаг Жинхэнэ Atlantis минь!

	 

	Дахиад л би Геркулесийн баганатай учирлаа 

	Өнөөдөр далайн ус тунгалаг гэвч хүйтэн 

	Сэвшээ салхи Америкийн халуунд таатай би.  

	Үдээс хойш хөлөг онгоцонд сууж 

	Гибралтарын хоолой гатална 

	Эргийн цаадтайх Мороко хүрнэ 

	Тив нь Африк, гэвч улс нь Африкийн биш. 

	 

	2015. 11. 21 Тайнань, Юн кан

	 


Сүнс худалдан авдаг хот

	 

	Би чамайг яахин санах билээ

	Эрхэмсэг дорнын

	Сэтгэл хоргодом гэрэл гэгээ

	Үзэсгэлэнт сувдан бөмбөлөг

	Нүд гялбам цацарна

	Викториа боомт дуулиан асгаруулж

	Жуулчид хөггүй нот мэт

	Цагтаа хөдөлдөг хөлөг онгоц мэт

	Буцаж эргэцэн хөлхөлдөнө

	Хөнгөхөн аятай Allegro

	Замбараагүй ч эгщиглүүн

	Викториа боомт тэнгэрийн заагт

	Сэтгэл хоргодно

	Модернизмыг мэдрэх ахуйд зочилно

	Kowloon хойг, Хонг-Конг хоёрыг

	Пост модернизмийн номд мөнхөлжээ

	Утга учиргүй наргиан

	Урдаас нөмөрсөн

	Үнэхээр хөгжилтэй хот юм аа чи

	Солонгын долоон өнгөтэй

	Сүрчгийн тансаг үнэртэй

	Огиудас хүрэм орчинтой

	Оргилуун исгэлэн, халуун хүйтэн хоршсон 

	Хоргодмоор бас жихүүцмээр... 

	Шөнийн одод, гудамжны гэрэл

	Тунирхалцан гийсэн

	Сүнс чинь сүнсгүй сүнсэнд хадгалаастай

	Чи - сүнс худалдаж авдаг хот

	Би тачаал худалдан авдаг эрхэм

	 

	2013. 05. 04 Тайнань, Юн кан

	 


Мөс ба гал

	 

	Мөс, гал хоёр эсрэг тэсрэг биш

	Зөвхөн мөс бол

	Дэлхий үхэл мэт нам гүмд хучигдана

	Гагцхүү гал бол

	Дэлхий бүхэлдээ нурам цурамд эзлэгдэнэ

	Арга билэг тэнцвэрийг бүтээдэг

	Галын дотор мөс бий

	Гагцхүү хүмүүс түүнийг зохицуулж чаддаггүй

	Яаж эе эвтэй оршин тогтнох вэ?

	Мөсөн арал гэдэг мөст галт арал юм

	Галт арал ч бас мөст арал юм

	Исландад миний мэдэрсэн үнэн тэр буюу

	 

	2016. 07. 02 Исланд

	 


Хамгаас өрөвдмөөр эрхмүүд

	 

	Урьдынхаараа бол

	Ганга мөрөн тоолж барамгүй

	Олон олон сүнс

	Хамгийн өрөвч эрхмүүд

	Ирээдүйд тэнгэрт халих

	Олон олон сүнс -

	Хамгийн өрөвч эрхмүүд

	Хүйтэн сар - мөндөр дэгээ яс адил

	Хүйтэн сар - цайвгар мах, цусны үлдэгдэл

	Тахилгат гол ариун биш -

	Таашгүй ширгэмэл дуслууд

	Тэр нулимсан дотор

	Хосууд учралддаг юм санж. 

	 

	2013. 05. 02 Тайнань, Юн кан

	 


Ганга мөрний бодлогошрол

	 

	Эртний түүхт Varanasi

	Би гэгээрсэн хүн биш ээ

	 

	Үүрийн 5 цаг, 5 хэмийн дулаан

	Өөрийн тань хэлснээр сүнс ариусгах туйлын цаг

	Ганга мөрний ариун усаар

	Сэтгэл зүрх, сүнсээ баадагнаж болно

	 

	Хажуугаар тань хүүр урсан өнгөрнө

	Хоёр метрийн зайтай

	Биеэ та ариусгасан хэвээр

	Хажуугаар тань хог новш урсан өнгөрнө

	Нэг метрийн зайтай

	Та усанд орсон хэвээрээ

	101000 бактери чамд маш ойрхон

	Та өөрийн биеэ ариутган угаасаар

	 

	Аяа, төвлөрч чадсан сүсэгтэн та

	Гэрлийн хотын иргэн

	 

	Амьдралыг үхэл нэвт харсан уу?

	Алиных нь төлөө наманчлах вэ, нүгэл буяны?

	Аяа, эртний түүхт Varanasi

	Би жирийн нэгэн аялагч

	Сүсэг бишрэлд итгэн ядмуу

	 

	2015. 05. 03 Тайнань, Юн кан

	 


Токиогийн зураглал

	 

	Долгион цацруулагч зарлаж байна:

	Токио Нью-Йоркыг тэмцээнд урьж байна 

	Өрнө, дорноо ялах санаатай

	Дорно, өрнөө ялах бодолтой

	Үзэлцсэний эцэст Нью-Йорк ялжээ

	Үнэндээ бол Токио ялсан ажээ. 

	 

	2013. 12. 21 Тайнань, Юн кан

	 


Багштай учирсан нь

	 

	2009 оны Монгол Тайваний яруу найргийн наадмын урьд орой

	 

	Дандаа тэнгэрийн хүүг бодох юм

	Хүч омог бадрангуй төмөр хүлэг

	Хөх тэнгэр ногоон талын дунд

	Их багштай Монгол нутагт учирлаа

	Эзэнт гүрнийхээ аугааг морин туурайгаар тамгалан буй

	 

	Хөх тэнгэр ногоон тал байсан

	Төмөр хүлгүүд байгаагүй

	Тэр өдрийн

	Халуун амьдрал өндөр хэмийг

	Яруу найргаараа мөнхөлжээ

	 

	Халимын орноос ирсээн би

	Монгол морины орноор аялж явна

	Миний шүлэг далайн үнэртэй

	Танай шүлэг сүүний үнэртэй

	Миний шүлэг уулын амттай

	Танай шүлэг говь шигээ уудам

	Миний шүлэг Тайванийх шиг зочломтгой юу?

	Танай шүлэгт Монголын дотно зан бий юу? 

	Миний шүлэг эсэргүүцлийн үзэлтэй

	Танай шүлэгт тийм үзэл байгаа юу?

	Миний шүлэг эрх чөлөөг эрмэлздэг

	Танай шүлэг эрх чөлөөг эрмэлздэг үү?

	 

	2009. 07. 02 Монгол улсын нийслэл

	Улаанбаатар хот Чингис хаан зочид буудалд ноороглож, 2009. 08. 02-нд Юн канд бичиж дуусгав.

	 


Монгол нутгийн шүлэг

	 

	Борооны улирал - найрагчийн улирал 

	Бодлын ид шид хур даллан дуудна 

	Зүлэг ногоо ширхэг бүрчлэн

	Бороон дусал энхрийлэн үнсэж 

	Монгол газрыг яруу үгс ундаална 

	Ургамал бүхэн шүлэг болж ургана 

	Ухаан бүхэн шүлэг болж ундарна 

	Хонин сүрэг бадаг бадгаар шүлэг чимхэлнэ 

	Адуун сүрэг бадаг бадгаар шүлэг хазална 

	Үхэр сүрэг бадаг бадгаар нь шүлэг долооно 

	Хонин сүрэг бадаг бадаг шүлэг 

	Адуун сүрэг бадаг бадаг шүлэг 

	Үхэр сүрэг бадаг бадаг шүлэг

	 

	2009. 07. 05 Монгол улс, Горхи тэрэлжийн амралтад

	 


Монгол нутгийн зэрэглээ

	 

	Монголын яруу найрагч Б. Батрэгзэдмаад

	 

	Далай минь монгол нутгийн зэрэглээ

	Зэрэглээнд нь уусаж, тодрон харагднам уу би

	Зөөлөн зөөлнөөр хүчит далавчаа дэлгэн 

	Өмнөд дорнын их тэнгисээс

	Умрын нутгийг дүүргэн ирлээ

	Саран хөгжмийн нутгаас

	Морин хуурын нутаг хүртэл

	Найрагч андаа олохоор нислээ

	Хөх нутаг чинь далайн давлагаа

	Намайг энд энхрийлэн тэвэрлээ

	Vodka-гийн хүчирхэг элчинд

	Монгол гэр халуу дүүгнэ

	Монгол хэл, Тайван хэл

	Хязгааргүй, хашлагагүй далай мэт давлагаална

	Яруу найраг - бидний гүүр

	Сэтгэлээс сэтгэл рүү

	Итгэлээс итгэл рүү урсана

	Гар гараа тас атгалцаж

	Яруу найрагчид монгол нутгийн

	Давлагаан дунд живэн одном уу?

	 

	2009. 07. 05 Монгол улс, Горхи тэрэлжийн амралтад

	 


Монгол нутгийг хэмжихүй -1

	 

	Хөдөө талын номин ногооныг 

	Хөвчийн уулсын даваа гүвээг 

	Морин туурайгаар хэмжин довтлохуй 

	Зүүн тал минь номин ногоон 

	Баруун тал ч номин ногоон 

	Урагшаа ч номин ногоон 

	Хойшоо ч номин ногоон 

	Эх газрын ёроолгүй их далай

	 

	Хөдөө талын өргөн уудмыг 

	Дов жалга бүхнийг

	Мэлмийгээрээ хэмжин давхихуй 

	Зүүн тийшээ өргөн уудам 

	Баруун тийшээ ч өргөн уудам 

	Урагшаа өргөн уудам 

	Хойшоо ч өргөн уудам 

	Өргөн уудам эх хуурай 

	Хөл алдам аугаа их далай

	 

	Монгол тал нутгийг хэмжмүү би 

	Эртний болоод эдүгээгийн яруу найрагч 

	Эх хуурайн их далайн дунд

	Номин ногоон дунд 

	Эгшиглэнт хөгжим, яруу аялгуу 

	Уртын дууны эгшиг 

	Тал нутгийн үндэстний 

	Омогшлыг дуудна 

	Морин хуурын чавхдас

	Эртний их эзэнт гүрний хүчирхгийг дуулна

	 

	2009. 07. 06 Монгол улс, Цонжин болдогт ноороглож, 2009. 07. 30-нд Юн канд дуусгав.

	 


Монгол нутгийг хэмжихүй - 2

	 

	Хээр талыг би

	Бүргэдийн нүдээр ширтэн хэмжмүү

	Зүүн тал номин цэнхэр

	Баруун тал номин цэнхэр

	Өмнө тал номин цэнхэр

	Хойд тал номин цэнхэр

	Хээр талын дуртмал өнгө 

	Бүхний хэмжүүр!

	 

	Толгодын өндрийг

	Толгодын сүрлэгийг

	Би хэмжиж ядмуу

	Зүүн тал нь өндөр!

	Баруун тал нь өндөр!

	Өмнө тал нь өндөр!

	Хойд тал нь өндөр!

	 

	Бүргэдийн дэвэлтэд номин цэнхэр нь гандаагүй

	Морьдын төвөргөөнд талын зэрэглээ нь намдаагүй

	Монгол гэрт морин хуурын эгшиг гунигтай ч

	Монгол нутгийн уртын дуу энэлэнтэй ч

	Номин цэнхрийн хэмжээс

	Давааны өндөр Амьдралын үргэлжлэл!

	 

	Чингис хааны яруу алдар

	Монгол хүний бахархал, гуниг зовлон биш

	Улаан армийн эдгэршгүй шарх ч

	Монгол хүний зүрхний шарх биш 

	Бүргэдийн нүдээр хээр талыг ширтэхүй 

	Морьдын туурайгаар номин талыг хэмжихүй 

	Номин цэнхэр нь шүлэгт гэрэлтэнэ

	Номин цэнхэр нь зэрэглээнд уусна

	Монгол найраг тийнхүү тэрлэгдэнэ

	 

	2009. 07. 06 Монгол улс, Цонжин болдог

	 


Санахуй ба мартахуй

	 

	Өнөөдөр Budva эртний хотод

	Намайг олон хүн харсан байх 

	Монтенегрогийн иргэн

	Бас Итали, Герман хүмүүс

	Та нар ч үүнийг бодож олсон байх

	Бас Япон хүн, Солонгос хүн

	Миний бодлоор мянга мянган хүн бодсон байх 

	Хойш урагш холхих 600 хүн

	Хойчийн хоромд намайг санах уу?

	 

	Энд би үдийн зоог барив

	Амталсан загас харц булаана

	Амьсгаатай ядруу яваа болохоор

	Идээлж будаалж чадахгүй сууна

	Орой Budva буудалд тухлав

	Хооллох сонирхол холдоод явчихжээ

	Хоёр тоороор зугаагаа гаргалаа

	Хоолой давах юм энд үгүй байлаа

	Яг энэ мөчид хэн нэгэн намайг санаж суугаа болов уу?

	Яг мэдэж байна аа би, санахгүй гэдгийг

	 

	Үнэн алдартны сүм ялгаатайг анзаарах мөчид тань

	Халуун нар, бүгчим агаар

	Тээр жилийн дайныг бодон

	Үхэл, цус далай урсгаж сууна

	Одоо гол далайн хөвөөнд

	Усанд сэлэх хүмүүс цугларчээ

	 

	Магадгүй, түүнийг л чи санах байхаа 

	Анхны хайр чинь нисэн одсон байгаа 

	Нүд дүүрэн нулимс цийлгэнэж байгаа вий 

	Инээд хөхрөөн эргэн тойрныг чинь доргиож байгаа вий

	Даанч үлгэрийг чинь хэн ч тоохгүй 

	Дарвин дагаж ганц ч хором баярласан дүр эсгэхгүй ээ

	 

	Славяны ард түмний ой той муу биш ээ 

	Герман үндэстэн хийгээд латин түмэн

	Япон болон их хан үндэстэн

	Бүгд санах ой той гаргуун

	Эцэст нь гэвч хэн ч энд ирснийг тань санахгүй 

	Энэ хорвоод амьдарсныг тань ч мэдэхгүй

	 

	Хүмүүн юмыг амархан мартдагтаа биш 

	Хүсэхгүйдээ, санах бодолгүйдээ л тэр юм

	 

	2015. 07. 11 Budva, Montenegro

	 


Casablanca

	 

	Casablanca -д

	Сэтгэлээр унагсад байдгийг дуулсан

	Тэд тагнуулч

	Сэтгэл зүрх нь түгжээстэй хүмүүс

	Уур савсаж, өнгө хүрэнтсэн

	Сайхан үнэрт кофе олсонгүй

	Атлантын сэвэлзүүр салхи

	Ядарсан сүнснүүдийг сэрээнэ

	Далайн эргээс хөгжмийн ая сонстон 

	Даанч нялуун хайраар намайг тэвэрч авна 

	Аяа энд сэтгэлээр унасан хүн нэг ч алга 

	Тэр үе нэгэнт холдсон байна

	Хараанд минь гар гараасаа хөтлөлцсөн 

	Хайртай хосууд харагдаж байна

	Тэгэхээр тэр цаг холдоогүй байна

	Тэврэлт нь өнө мөнхийн үнэн мөн!

	Тийм бодолтой далайн эргээр алхалнам 

	Жаргах наран Casablanca -г

	Жавхаа суутал зүлгэн холдоно

	Хайрын харцанд эрхлэн эрхлэн 

	Мороко-гийн сарыг

	Маш ихэд хүлээнэм би

	 

	2015. 11. 21 Тайнань

	 


Ян гун

	 

	Мьянмарын Ян гун хотноо болсон дэлхийн Зүүн өмнөд Азийн хятад яруу найрагчдын 8 дахь удаагийн Их хурал

	 

	Ян гун хот минь ээ

	Ямар олон гэрэл нүднээ гялалзана вэ?

	Яг л бурхад ширтэж зогсоо юм шиг

	Бурхад над руу инээмсэглэж

	«Аль хэзээ чи л ирэх байсан юм» гэж 

	Бурханы сэтгэл

	Бурханы ивээлээр

	Аяархан хэлэв. 

	 

	Ян гун минь ээ

	Ямар олон гэрэл нүднээ туснам 

	Яг л яруу найраг урсаж байгаа юм шиг

	Шүлгийн бурхан инээмсэглэн:

	«Чи аль хэзээний л ирэх байсан юм даа» гэж 

	Яруу найрагчийн сэтгэл

	Яруу найрагчийн ивээлээр

	Хэзээ ч марташгүйгээр хэлж өгөв. 

	 

	2015. 03. 06 Хонг-Конг нисэх онгоцны буудал VIP өрөөнд

	 


«Ян гун»-ы Алтан хийд

	 

	Алтан гэгээ цацруулсан хийд

	Анхилам үнэр дунд сүндэрлэнэ

	Алт гэдэг өнөөгийн

	Цорын ганц оршихуй. 

	Үнэнч мөргөлийн дуун

	Эргэн тойронд сонсогдоно

	Сэтгэлд минь төвлөрсөн сүнс

	Дуун долгион үүсгэнэ

	Мөргөлийн дуун үргэлжилсээр

	Мөдхөн тэгээд анирдана

	 

	Булингаргүй булаг мэт сэтгэл минь

	Ой дундуур урсана

	Баруун талын ангал дотор

	Бадамлянхуа дэлгэрнэ

	Ягаан бас нялуун

	Ямартай ч, нүд гялбам биш

	 

	Хэрэв би ирэх юм бол

	Мандана, жаргана

	Төрнө, бас дахин төрнө

	Хэрэв би явах юм бол

	Бурханы үгийг ч сонсохгүй

	 

	2015. 03. 31 Тайжун Боловсролын их сургууль, Судалгааны тэнхимийн хурлын өрөө

	 


Bagan

	 

	Үүрийн дунд чимээгүйхэн зүүрмэглэнэ

	Ерөөсөө сэрээгүй

	Ерөөсөө ч унтаагүй

	Хүлээсээр л байгаа

	Эр могой мушгиралдах шиг

	Цагийн эрхээр хувиран

	Шинэ ногоо өндийж

	Хээр тал сэрнэ

	Дуутай нам гүмийн дунд

	Мэдрэхгүй мэдрэхүйн завсар

	Суваргаас суваргын чимээ сонстоно

	 

	Бурхан холдсон ч

	Буйгаараа л үлдсэн байна

	 

	2015. 03. 12 Мьянмарын Ян гун олон улсын зочид буудал

	 


U Bein Bridge гүүрний жаргах нар

	 

	Шингэх наран гүүрний баруунтаа

	Аяар аяархан алхална

	Хүмүүс гүүрэн дээгүүр

	Хөнгөхөн хөнгөхөн алхална

	Аль зүгээс ирсэн хүмүүс юм бол оо

	Аль зүгийг чиглэж яваа юм бол доо

	Юуны төлөө ирж

	Юуны төлөө явнам бэ

	Нар энд түмэн жил саатаж буй

	Дахиад л түмэн жил саатна

	 

	Үдшийн салхи зэврүүхэн

	Амрагууд уулздаг гүүрэн дээр

	Амрагууд л алхана

	Би тэднийг ширтнэм

	U Bein Bridge-ийн царайг

	Нутгийн барааг үзсэн шиг ширтэнэ

	Цаг хугацааны нууцыг хайж

	Зуу зуун жилийн ганцаардал

	Гунигаа тээнэ

	Чиний царай өөрчлөгдсөн ч

	Миний сэтгэл хувираагүй

	 

	Team мод болгон сэтгэлтэй

	Тэр бол амрагуудын гүүр

	Анхнаасаа амрагуудын гүүр байгаагүй

	Тэр бол гэгээрэгч, үнэнч гүүр

	Тэр чиний төлөө биш ээ аялагч минь

	U Bein Bridge зуун жил сүндэрлэхдээ

	Жаргах нартай цуг мөнх тэнгэрийг туулсан

	Урсах голтой хамт мөнхөд үерлэсэн

	Тэр зөвхөн өөрийнхөө төлөө биш!

	 

	2015.11.24

	 

	Тайлбар: U Bein Bridge гүүр нь Мьянмарын Amarapura хотын ойролцоо байдаг The Taungthaman Lake-ийн гүүр болно. 1850 онд баригдсан, дэлхийн хамгийн эртний, хамгийн урт team модоор баригдсан. Урт нь 1.2 км, нийт 1086 модоор хийгдсэн. Орон нутагтаа бэлгэ тэмдгийн нэг болсон аялал жуулчлалын онцгой газар юм. Жуулчид жаргаж буй нарыг энэ гүүрэн дээр ирж хардаг.



	
Сахиусан тэнгэр

	 

	Нидерландын ягааны гудамж

	 

	Урт сормууст томоогүйхэн минь 

	Цонхны цаанаас өднө үү, чи?

	Улайрсан анчныг сандралгүй хүлээнэ үү? 

	Хацар дээр чинь цаг хугацаа

	Цас мөндрөөр чимэгдсэн байна

	Урт хөлөөрөө, өндөр өсгийт дээрээ 

	Өлмийлдөн алхалсан чиний 

	Ув улаан янагхан уруул чинь

	Неон гэрэлт ягаан гудамжинд нуугдаа юу? 

	Тоогүй олон эрчүүдээр үнсүүлсэн

	Томбогор даруулгат хөх чинь харагдаж байна 

	Сахиусан тэнгэр минь

	Сахиусан тэнгэрийн нүцгэн биеэ 

	Санаандгүй дэлгэрдэг сарнай шиг бодож

	Янагийн дуунд жаргалын эгшиг намируулж

	Ягаан гудамжтай энэ гэрлийн хотод 

	Анчин болж аахилна уу

	Ан чамд байж л байгаа даа, зөндөө

	 

	2016. 01. 22 

	Тайпэй-гээс Тайнань хүрэх хурдны галт тэргэнд

	 


Gaudi Gaudi Gaudi

	 

	Барселонад очихоос өмнө

	Гаудигийн тухай зөндөө сонссон

	Барселонад ирээд

	Гаудигийн тухай зөндөө сонслоо

	Барселонагаас явсан хойно

	Гаудигийн тухай ярина, дахиад л сонсоно.

	 

	Цамцан дээр Gauidi

	Кофены аяган дээр Gauidi

	Түлхүүрийн оосор дээр Gauidi

	Мэндчилгээнд хүртэл Gauidi

	Сэтгэлд минь ч Gauidi

	Gauidi хүмүүсээс салахгүй ээ.

	 

	Gaudi бол шашин

	Gaudi бол урлаг

	Gaudi бол донж

	Gaudi бол амт

	Gaudi бол үнэр

	Gaudi бол бараа

	Gaudi бол ёслол

	 

	Сүр хүчийг тэврэн Sagrada Familia-ийг чиглэв

	Тэр бол гэрлэн чимэгт онцгой ахуй

	Мөчир бүхэн нь амь, амьдралын тэнхээтэй

	Мөнхийн гэрэл хүртэл аврагдаж байгаагаа мэдэрнэ

	Ийм гайхамшгийг зурж үлдээхийг хичээлээ

	Элдэвт загвар бүтээж тоосгоор хана босгов

	 

	Хааяа тэнгэр лүү ширтэн бодлогоширч суухдаа

	Эзний зарлигийг сэтгэлээрээ даган

	Хүмүүн төрөлхтний шулуун шугам татсанаа дурсана

	Харин муруй шугам нь бол эзнийх юм

	 

	Эрдэнэс, баялаг түүний нэр

	Quayle гэдэг нь амьтдын хүрээлэн

	Амаа ангайж буй өнгөт гүрвэл

	Шилэн байшингууд мэндчилж мэхийнэ

	Ногоо авахаар хэн ч алхдаггүй

	Том том баганат зах тийш,

	Сэрүү татсан үзэсгэлэнт шугуй руу

	Өөрийн мэдэлгүй тэмүүлнэ

	Нар бол наргиантай ноот

	Би жайжгар сандал дээр тухлан

	Нүд, хамар, чих, хэл, бие, тархи

	Муруй шугам ширтэн, гүн ухаан мэдэрнэ

	 

	Mila бол хүн төрөлхтнийх

	Тэр амьд тэнгис

	Батло - амьтай дун

	Vincennes ордон

	Тэр - тоосны хэлтэрхий

	Орчны зохицол

	Эзний нууц тарни

	Цөм үрийн саванд амьдарна

	Тэгээд түмэн амьтны хоол болно

	 

	Бид - эрдэс

	Бид - ургамал

	Бид - дуурайгч

	Үүлний цагааныг

	Тэнгэрийн хөхийг

	Модны ногооныг

	Алтны шарыг

	Сарны улааныг

	Хашийн ягааныг

	Шөнийн харанхуйг дуурайцгаана

	 

	Gaudi - шуугиант хотын гудамжны урлаг

	Хуучны том нөмрөг хөдөрч

	Барселонийн гудамжнаа жүжиглэнэ

	Сонирхолтой, хөгжөөнтэй, бас санууштай

	«Урлагийг үнэлэх аргагүй»

	Энэ үгийг тэр сонссон

	Гэвч Gaudi өөр оронд очиход

	Тасалбар авдаггүй нь сайхан

	 

	2014.09.25 Тайжун боловсролын их сургууль

	 

	Тайлбар: Gaudi-ийн бүтэн нэр Antoni Gaudi I Comet (1852.06.25-1926.06.10) нь Испанийн Catalan Modernisme барилгачин. Тэр бол шинэ урлагийн хувьсгалт хөдөлгөөний төлөөлөгчдийн нэг.

	 


Морьтон, би Cordoba-д ирээд байна

	 

	Чиний жижигхэн хар морийг харсангүй

	Чиний ядарсан барааг ч харсангүй

	Морьтон, чи хаашаа одов

	Би орчин үеийн морьтон

	Агааржуулагчтай автобусаар аялагч

	Хээр талыг туулан,

	Салхи бороог нэвтлэн

	Аян замын холыг туулж

	Үхэл ширтэж байсан хотод чинь ирлээ

	Хоёр уут чидун жимсээ тас атган

	Хосгүй анхилам үнэрийг нь

	Чиний гунигт уйтгарт шингээлээ

	 

	Garcia Lorca-ийн шөнө

	Нүцгэн улаан cap

	Өндрөөс өндөр

	Лалын сүмийн оройд мандав

	 

	2015.11.17 Тайжун боловсролын их сургуульд

	 


Хайрын амьсгал

	 

	Үзэсгэлэн төгөлдөр Sevilla

	Дурсамжаа үлдээсэн хайрын ор

	Энэ шөнийн гудамжнаас

	Тасалгаа бүрээс

	Охидын амьсгал сонстоно

	Оройн зууш

	Tapas, далайн хүнс

	Зөөлөн биет сам хорхой, улаан гүргэм, шунал тачаал...

	Sherry архины үнэр биед минь шингэсэн хэвээр

	Эргэлдэнэ эргэлдэнэ эргэлдэнэ

	Flamenco бүсгүйн даашинз

	Эргэлдэнэ эргэлдэнэ эргэлдэнэ

	Яагаад энэ орой

	Hohe Domkirche Unserer Lieben Frau zu Augsburg

	Ялигхан халамцуу байдаг билээ

	 

	2015.11.20 Тайнань, Юн Кан

	 


Пологийн далайг чиглэсэн минь

	 

	Пологийн далай

	Давлагаа бас түүний бүтээл

	Чи бол хойд орны алмаас

	Би Silja Symphony

	Чиний цэнхэр даашинзны хормойг даган

	Стокгольмаас Helsink хүртэл

	Ганцхан дүр тээн аялагч билээ

	Викингийн эвэр бүрээний хашхираа үгүй

	Гэвч өөдөөс минь найргийн уриа цацлан

	Хайр болоод энх тайван түгээхийг үзлээ

	 

	Пологийн далай

	Давлагаа бас түүний бүтээл

	Чи бол номин ногоон бүс

	Би далбааг татахгүй

	Дайнч хүлгээ эмээллэхгүй

	Уулыг даван, далайг гатлан

	Чиний чанадад зүгээр л морилсон

	Чиний номин цэнхэр цээжин дээр

	Амин шүтлэгийн дуу аялнам

	Энх тайвны эгшиг дуурьсганам

	 

	2016.06.30 Silja Symphony хөлөг дээр,

	Поло далай дээр

	 


Сэтгэл мэдрэлийн хот

	Тайпэйгийн аялал

	 

	Есөн жил амьдарсан хотдоо ирлээ

	Ер бус танил

	Бишүүрхмээр юм бэ, ямар

	Би цэл залуудаа

	Энэ хотын гудамд асаж явжээ

	Өрний модернизмыг эрэлхийлж

	Хятадын уламжлалт ёсоо хайж

	Өсөж торнижээ. 

	 

	Зуун нэгэн барилгынхаа

	Хуурамч цаадхыг наймаалалцаж

	Торгуульчид цонхны цаана

	Хоосон дүртэй зогсоно

	Костюм зангиа нь

	Хоосон сэтгэлийг нь халхалжээ

	Тэднийг хошуучид гэнэ

	Ян шан зоогийн газар

	Эртний хаант гүрний нойрмог зүүдийг сануулж 

	Хуурамч луу тайзан дээр хадаастай 

	Алтан шар хоосон ямба

	Хоймор дүүрэн зураглаастай 

	Тэд түүнийг яруу алдар гэлцэнэ

	 

	Энэ бол сэтгэл мэдрэлийн хот 

	Тэр Тайнанаас тэс өөр 

	Гэвч Тайванийг төлөөлдөг 

	Тэр Хятад биш

	Гэвч бас Хятадыг төлөөлдөг

	Тэр бол алдар цуутай хот

	Омог нь тэнгэрээс өндөр

	 

	Тэр Дунддын гүрний

	Соёлын төв болно оо гэнэ

	Тэр Дэлхийн

	Соёлын төв болно оо гэнэ

	 

	Тайвань хэлийг энд

	Хэн ч тоохгүй 

	Жингүй хэл гэнэ. 

	 

	2012. 05. 09 Тайпэйд 

	Уугуул иргэн, тэнхимийн эрхлэгчийн хувиар Боловсролын яамны хуралд оролцсон

	 


Утга соёлын сэргэн мандалтын хот

	 

	Аяа, чи үнэхээр хөгшрөөгүй байна

	Алтан нарны цацраг

	Алд биеийг чинь гийгүүлж байна 

	Угаагдсан царайг чинь

	Цаг хугацаа хойноос чинь уншиж байна 

	Улаан гарди шувуу үсэнд чинь буужээ 

	Зуун наст хана цээж тэнэгэр зогсоно 

	Чамайг дэлхийн дэвжээ

	Уран зохиолын хот гэж зарлана 

	Чи хайр дурлал ярьж 

	Зүүд залрахад тоодоггүй хот 

	Зөвхөн уран зохиолын хот 

	Тайнань минь ээ

	 

	Өглөөний наранд голын хөвөөнөө 

	Салхи, шүлэг хоёр биеийг минь илбэнэ 

	Мод, шүлэг сүнсийг минь дуудахуйд 

	Жаргах нарнаар гарам дээр ирэв 

	Далай, шүлэг хоёр сэтгэлийг минь угааж 

	Тэнгэр, шүлэг хоёр нүдийг минь гэрэлтүүлэв 

	Нарны гэгээн хотоор зугаалж явнам 

	Амттан, шүлэг хоёр миний хамар 

	Хөгжим, шүлэг хоёр миний чих 

	Аяа, яруу найргийн Тайнань минь ээ

	 

	Чи бол чихэр давсны бүс 

	Чи бол нуур усны нутаг

	Чамайгаа би яахин шүлэглэх билээ? 

	Үзэсгэлэнтэй? биш ээ, биш

	Цацрангуй? Өө, яасан ч биш

	Чи үзэсгэлэнтэйгээс үзэсгэлэнтэй

	Чи цацрангуйгаас цацрангуй

	Чи төгс улаан усны зураг

	Чи тансаг сайхан найргийн хөгжим

	Аяа, урлагийн Тайнань минь ээ

	 

	2015. 10. 24 Тайнань, Юн кан

	 


Шиврээ бороо, наран саран нуур

	 

	Өөрийн биеэр түүхийн үнэний өмнө

	Цагаан бугын домгийг мэдэрч

	Нуурын эгшгийг сонсохуй

	Тэр өдөр зөөлөн салхи, шиврээ бороотой

	Би түмэн найрагчийн хамт

	Төсөөллийн аяллаар

	Цахилгаан завиар номин нуурыг гатлан 

	Холын сайхныг толгой өндөр шүлэглэнэ

	 

	Холын холд сүндэрлэх

	Өндөр өндөр байшин

	Бие биеэ даллан

	Аялагч миний бахдалыг төрүүлнэ

	Би судлаачийн авьяасыг магтан

	Энд соёл үнэгүйдэж байгааг 

	Найрагчийн нигүүлсэнгүй сэтгэлээр

	Мөр бүхэндээ шигтгэнэ

	 

	2015. 10. 24 Тайнань, Юн кан

	 


Яруу найраг нисдэг

	 

	2015 онд Тайнань олон улсын яруу найргийн наадам - шүлэг, бүжгийн үзэсгэлэн

	 

	Тэр шөнийн бүжиг

	Зөөлөн салхитай

	Анхилам цэцэгтэй

	Шүлгийн нүдэн дээр

	Нисэж бүжиглэсэн

	Яруу шүлэг

	Яруу тод дуулал

	 

	Шөнийн тэр бүжиг

	Сар, одон дагуултай

	Шүлгийн яруу дуутай

	Сүүрс алдам аниртай

	Үсгээр биеэ хийсэн

	Үйл хөдлөлийн хөг аялгуутай

	 

	2015. 10. 24. Тайнань, Юн кан

	 


Бүжиглэдэг яруу найраг

	 

	Шүлэг бол цуурай

	Хүн бүрд бүтээгдсэн аялгуу 

	Тайваниас, Чилигээс, Мексикээс, Эль Салвадороос 

	Дөрвөн зүг, найман зовхисоос сонсогдлоо 

	Шүлэг бүжиглэж чадна 

	Шүлэг дуулж чадна

	Колумбоос, Ямайкагаас, Японоос 

	Энэтхэгээс, Хятадаас, Хонг Конгоос, Аргентинаас

	Яруу сайхнаар уянгална

	Шүлэг уйлдаг, дуулдаг

	Зовдог, жаргадаг

	Сүрэглэж, олон олноороо үрждэг

	Нарлаг Тайнаньд хадгалагддаг

	Чихнээ аялагхан сонстож 

	Formosa-ийн гунигийг шалгадаг

	Шүлэг нямбайхнаар амилан төрдөг

	 

	2015. 10. 24 Тайнань, Юн кан

	 


Хөх өнгө, одот тэнгэр

	 

	Өнөө шөнө би хөх дэрлэнэ

	Өндөр тэнгэрийн оддыг зүүдэлнэ

	Хөнжилд орсон ододтой

	Хөрсөн биесээ дулаацуулна

	Хар шуурга

	Номин цэнхэр далай намайг тэвэрнэ 

	Бүүвэйлэгдсэн надад

	Шөнийн гүнд од мичид тодоос тод

	Эх газартаа эхэлж ирсэн шигээ

	Цаг хугацааны эрхээр

	Анхныхаа ч мэдэхгүй 

	Амьдрал, үхлийг ч тоохгүй 

	Оршдогоороо оршиж 

	Үхдэгээрээ л үхнэм

	Энэ орой

	Бүүвэйн тансаг аялгуутай

	 

	2016. 06. 04 Тайнань. Гарди ууланд

	 


Цэнхэр гараг

	 

	Тэр гайхалтай

	Солонго мэт махир

	Тэгэхдээ энэ бол

	Зүгээр нэг хэт яриа биш

	Дуртай завиа хөлөглөн

	Өвгөдийн хөвсөн усан замыг хайн

	Далайн давлагаа, бас бус нууцыг

	Тайлмаар байна

	Суусан завь нүд минь болж

	Суваргуудын гэгээг таниулна 

	Сэтгэл минь уул мэт сүрлэг 

	Тархи минь далай мэт тунгалаг 

	Тэр гайхалтай

	Нисдэг загасны явдал мэт 

	Тэгэвч зүгээр нэг үзүүлбэр биш!

	 

	2016. 06. 05 Тайнаньд

	 


Хоосон

	 

	Тэр жилийн өвөл

	Нью-Йоркийн Waldorf Astoria зоогийн газар

	Эрхэмсэг хоёр хатагтай тухалжээ

	Нэг нь Chanel өмсгөлтэй

	Нөгөө нь Hermes нөмрөгтэй

	Хоёулаа Cappucino оочин,

	David-д дахиад нэг кофе захиалан

	Cartier загас авч интоорон уруулдаа зуужээ

	Tiffany бяслагийг ч бас интоорон уруулт амандаа хийжээ

	John ганц жилд 10 тэрбум цэвэр ашигтай

	 

	Цэцэрлэгт хүрээлэнгийн сандал дээр өглөө эрт

	Гаж галбирт хөлдүү хүүр хэвтэхийг үзлээ.

	 

	2013. 11. 9 Тайнань, Юн кан


Нью-Йоркийн Wall street

	 

	Хөгжил, бадрал царайгаа

	Өндөр байшинд хүртээжээ

	Өндөр байшин

	Биесээ түшин сүндэрлэжээ

	Үнсгэлжин энд дахин төрнө

	Тэнүүлчин эр

	Энд бас дахин төрнө

	Тэд бүгд л

	I have a dream гэж дуулна

	 

	Engine хөгжим хэмээх аялгуу

	Мөнгөн усны гялбаа мэт

	Боулингийн паркийн бухан баримлаас

	Тэмүүлэл мэдрэгдэнэ

	Тэмүүллээс ирээдүй анирдана.

	Fair lady энд Parvenus-тай харц тулгарна

	Энэ бол нутгаасаа хагацсан хүмүүсийн нутаг

	Нарийхан гудамтай хил тусгаар эзэнт гүрэн

	Ганцхан найтаахад л

	Дэлхийд халдварлана

	 

	2013.12.21 Тайнань, Гарди ууланд

	 


Zai he zhi zhou

	Гол дотор бас гол дотор

	Гол дотор, гол дотор бус

	 

	Онгоцны дуу салхинд сонсогдохгүй

	Малгай дэрвэх шиг болно

	Салхины аялгуунд миний сэтгэл хөглөгдөнө.

	 

	Өтөл цагийн төрх

	Голын дотор

	Бас голын цаана

	 

	Харанхуй шөнө

	Миний гунигт сэтгэлийг дулаацуулна

	Би хэмээх аялагч

	Дөрвөн cap голын эргээр алхална.

	 

	2011.04.05 Вьетнам,

	Ханой, Daewoo Hotel

	 

	

	Уг номыг “Болор дуран” шалгуураар шүүсэн болно. 
Программтай танилцах бол сурталчилгаа дээр товшиж холбоос руу орно уу.

Автоматаар үүсгэсэн тайлбар]

